
Natya Shastra Chapter 24

நாட்யஶாஸ்த்ரம் அத்⁴யாய: 24

॥ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்
சதுர்விம்ஶோऽத்⁴யாய:
ஸமாஸதஸ்து ப்ரக்ரு’திஸ்த்ரிவிதா⁴ பரிகீர்திதா ।
புருஷாணாமத²ஸ்த்ரீணாமுத்தமாத⁴மமத்⁴யமா ॥ 1॥
ஜிதேந்த்³ரிய ஜ்ஞாநவதீ நாநாஶில்பவிசக்ஷணா ।
த³க்ஷிணாத⁴மஹாலக்ஷ்யா பீ⁴தாநாம் பரிஸாந்த்வநீ ॥2॥
நாநாஶாஸ்த்ரார்த²ஸம்பந்நா கா³ம்பீ⁴ர்யௌதா³ர்யஶாலிநீ ।
ஸ்தை²ர்யத்யாக³கு³ணோபேதா ஜ்ஞேயா ப்ரக்ரு’திருத்தமா ॥ 3॥
லோகோபசாரசதுரா ஶில்பஶாஸ்த்ரவிஶாரதா³ ।
விஜ்ஞாநமாது⁴ர்யயுதா மத்⁴யமா ப்ரக்ரு’தி:ஸ்ம்ரு’தா ॥ 4॥
ரூக்ஷவாசோऽத² து:³ஶீலா:குஸத்த்வா:ஸ்தூ²லபு³த்³த⁴ய: ।
க்ரோத⁴நாகா⁴தகாஶ்சைவ மித்ரக்⁴நாஶ்சி²த்³ரமாநிந:॥ 5॥
பிஶுநாஸ்தூத்³த⁴தைர்வாக்யைரக்ரு’தஜ்ஞாஸ்ததா²லஸா: ।
மாந்யாமாந்யா விஶேஷஜ்ஞா ஸ்த்ரீலோலா: கலஹப்ரியா:॥ 6॥
ஸூசகா: பாபகர்மாண: பரத்³ரவ்யாபஹாரிண: ।
ஏபி⁴ர்தோ³ஷைஸ்துஸம்பந்நா ப⁴வந்தீஹாத⁴மா நரா:॥ 7॥
ஏவம் து ஶீலதோ ந்ரூ’ணாம் ப்ரக்ரு’திஸ்த்ரிவிதா⁴ ஸ்ம்ரு’தா ।
ஸ்த்ரீணாம் புநஶ்ச ப்ரக்ரு’திம் வ்யாக்²யாஸ்யாம்யநுபூர்வஶ:॥ 8॥
ம்ரு’து³பா⁴பா³ சாசபலா ஸ்மிதபா⁴ஷிண்யநிஷ்டு²ரா ।
கு³ரூணாம் வசநே த³க்ஷா ஸலஜ்ஜா விநயாந்விதா ॥ 9॥
ரூபாபி⁴ஜநமாது⁴ர்யைர்கு³ணை:ஸ்வாபா⁴விகேர்யுதா ।
கா³ம்பீ⁴ர்யதை⁴ர்யஸம்பந்நா விஜ்ஞேயா ப்ரமதோ³த்தமா ॥ 10॥

நாத்யுத்க்ரு’ஷ்டைரநிகி²லைரேபி⁴ரேவாந்விதா கு³ணை: ।
அல்பதோ³ஷாநுவித்³தா⁴ ச மத்⁴யமா ப்ரக்ரு’தி:ஸ்ம்ரு’தா ॥ 11॥
அத⁴மா ப்ரக்ரு’திர்யா து புருஷாணாம் ப்ரகீர்திதா ।
விஜ்ஞேயா ஸைவ நாரீணாமத⁴மாநாம் ஸமாஸத:॥ 12॥
நபும்ஸகஸ்து விஜ்ஞேய:ஸங்கீர்ணோऽத⁴ம ஏவ ச ।
ப்ரேஷ்யாதி³ரபி விஜ்ஞேயா ஸங்கீர்ணா ப்ரக்ரு’தித்³விஜா:॥ 13॥
ஶகாரஶ்ச விடஶ்சைவ யே சாந்யேப்யேவமாத³ய: ।
ஸங்கீர்ணாஸ்தேऽபி விஜ்ஞேயா ஹ்யத⁴மா நாடகே பு³தை: ⁴ ॥ 14॥
ஏதா ஜ்ஞேயா: ப்ரக்ரு’தய: புருஷஸ்த்ரீநபும்ஸகை: ।
ஆஸாம் து ஸம்ப்ரவக்ஷ்யாமி விதா⁴நம் ஶீலஸம்ஶ்ரயம் ॥ 15॥
அத்ர சத்வார ஏவ ஸ்யுர்நாயகா: பரிகீர்திதா: ।
மத்⁴யமோத்தமப்ரக்ரு’தௌ நாநாலக்ஷணலக்ஷிதா:॥ 16॥
தீ⁴ரோத்³த⁴தா தீ⁴ரலலிதா தீ⁴ரோதா³த்தாஸ்ததை²வ ச ।
தீ⁴ரப்ரஶாந்தகாஶ்சைவ நாயகா: பரிகீர்திதா:॥ 17॥
தே³வா தீ⁴ரோத்³த⁴தா ஜ்ஞேயா:ஸ்யுர்தீ⁴ரலலிதா ந்ரு’பா: ।
ஸேநாபதிரமாத்யஶ்ச தீ⁴ரோதா³த்தௌ ப்ரகீர்திதௌ ॥ 18॥
தீ⁴ரப்ரஶாந்தா விஜ்ஞேயா ப்³ராஹ்மணா வாணிஜஸ்ததா² ।
ஏதேஷாம் து புநர்ஜ்ஞேயாஶ்சத்வாரஸ்து விதூ³ஷக:॥ 19॥
லிங்கீ³ த்³விஜோ ராஜஜீவீ ஶிஷ்யஶ்சேதி யதா²க்ரமம் ।
தே³வக்ஷிதிப்⁴ரு’தாமாத்யப்³ராஹ்மணாநாம் ப்ரயோஜயேத் ॥ 20॥
விப்ரலம்ப⁴ஸுஹ்ரு’தோ³மீ ஸங்கதா²லாபபேஶலா: ।
வ்யஸநீ ப்ராப்ய து:³க²ம் வா யுஜ்யதேऽப்⁴யுத³யேந ய:॥ 21॥
ததா² புருஷமாஹுஸ்தம் ப்ரதா⁴நம் நாயகம் பு³தா:⁴ ।
யத்ராநேகஸ்ய ப⁴வதோ வ்யஸநாப்⁴யுத³யௌ புந:॥ 22॥
ஸபுஷ்டௌ யத்ர தௌ ஸ்யாதாம் ந ப⁴வேத்தத்ர நாயக: ।
தி³வ்யா ச ந்ரு’பபத்நீ ச குலஸ்த்ரீ க³ணிகா ததா²॥ 23॥
ஏதாஸ்து நாயிகா ஜ்ஞேய நாநாப்ரக்ரு’திலக்ஷணா: ।
தீ⁴ரா ச லலிதா ச ஸ்யாது³தா³த்தா நிப்⁴ரு’தா ததா²॥ 24॥

தி³வ்யா ராஜாங்க³நாஶ்சைவ கு³ணைர்யுக்தா ப⁴வந்தி ஹி ।
உதா³த்தா நிப்⁴ரு’தா சைவ ப⁴வேத்து குலஜாங்க³நா ॥ 25॥
லலிதே சாப்⁴யுதா³த்தே ச க³ணிகாஶில்பகாரிகே ।
[ப்ரக்ரு’தீநாம் து ஸர்வாஸாமுபசாராத்³ த்³விதா⁴ ஸ்ம்ரு’தா: ॥ 26॥
பா³ஹ்யஶ்சாப்⁴யந்தரஶ்சைவ தயோர்வக்ஷ்யாமி லக்ஷணம் ।
தத்ர ராஜோபசாரோ யோ ப⁴வேதா³ப்⁴யந்தரோ ஹி ஸ:॥ 27॥
ததோ வாக்யோபசாரஸ்து யஸ்ய பா³ஹ்ய:ஸ உச்யதே ।
அத² ராஜோபசாரே ச ராஜ்ஞாமந்த:புராஶ்ரிதம் ॥ 28॥
ஸ்த்ரீவிபா⁴க³ம் ப்ரவக்ஷ்யாமி விப⁴க்தமுபசாரத: । ]

ராஜோபசாரம் வக்ஷ்யாமி ஹ்யந்த:புரஸமாஶ்ரயம் ॥ 29॥
மஹாதே³வீ ததா² தே³வ்ய:ஸ்வாமிந்ய:ஸ்தா²பிதா அபி ।
போ⁴கி³ந்ய: ஶில்பகாரிண்யோ நாடகீயா:ஸநர்தகா: ॥30॥
அநுசாரிகாஶ்ச விஜ்ஞேயாஸ்ததா² ச பரிசாரிகா: ।
ததா²ஸஞ்சாரிகாஶ்சைவ ததா² ப்ரேஷணகாரிகா:॥ 31॥
மஹத்தர்ய: ப்ரதீஹார்ய:குமார்ய:ஸ்த²விரா அபி ।
ஆயுக்திகாஶ்ச ந்ரு’பதேரயமந்த:புரோ ஜந:॥ 32॥
அத்ர மூர்தா⁴பி⁴ஷிக்தா யா குலஶீலஸமந்விதா ।
கு³ணைர்யுக்தா வயஸ்ஸ்தா² ச மத்⁴யஸ்தா² க்ரோத⁴நா ததா²॥ 33॥
முக்தேர்ஷ்யா ந்ரு’பஶீலஜ்ஞா ஸுக²து:³க²ஸஹா ஸமா ।
ஶாந்திஸ்வஸ்த்யயநைர்ப⁴ர்துஸ்ஸததம் மங்க³ளைஷிணீ ॥ 34॥
ஶாந்தா பதிவ்ரதா தீ⁴ரா அந்த:புரஹிதே ரதா ।
ஏபி⁴ர்கு³ணைஸ்து ஸம்யுக்தா மஹதே³வீத்யுதா³ஹ்ரு’தா ॥ 35॥
ஏபி⁴ரேவ கு³ணைர்யுக்தாஸ்தத்ஸம்ஸ்காரவிவர்ஜிதா: ।
க³ர்விதாஶ்சாதிஸௌபா⁴க்³யா: பதிஸம்போ⁴க³தத்பரா: । 36॥
ஶுசிநித்யோஜ்வலாகாரா: பதிபக்ஷாப்⁴யஸூயகா: ।
வயோரூபகு³ணாட்⁴யா யாஸ்தா தே³வ்ய இதி பா⁴ஷிதா:॥ 37॥
ஸேநாபதேரமாத்யாநாம் ப்⁴ரு’த்யாநாமத²வா புந: ।

ப⁴வேயுஸ்தநயா யாஸ்து ப்ரதிஸம்மாநவர்ஜிதா:॥ 38॥
ஶீலரூபகு³ணைர்யாஸ்து ஸம்பந்நா ந்ரு’பதேர்ஹிதா: ।
ஸ்வகு³ணைர்லப்³த⁴ஸம்மாநா ஸ்வாமிந்ய இதி தா:ஸ்ம்ரு’தா:॥ 39॥
ரூபயௌவநஶாலிந்ய: கர்கஶா விப்⁴ரமாந்விதா: ।
ரதிஸம்போ⁴க³குஶலா: ப்ரதிபக்ஷாப்⁴யஸூயகா:॥ 40॥
த³க்ஷா ப⁴ர்துஶ்ச சித்தஜ்ஞா க³ந்த⁴மால்யோஜ்வலாஸ்ஸதா³ ।
ந்ரு’பதேஶ்ச²ந்த³வர்திந்யோ ந ஹீர்ஷ்யாமாநக³ர்விதா:॥ 41॥
உத்தி²தாஶ்ச ப்ரமத்தாஶ்ச த்யக்தாலஸ்யா ந நிஷ்டு²ரா: ।
மாந்யாமாந்யவிஶேஷஜ்ஞா:ஸ்தா²பிதா இதி தா:ஸ்ம்ரு’தா:॥ 42॥
குலஶீலலப்³த⁴பூஜாம்ரு’த³வோ நாதிசோத்³ப⁴டா: ।
மத்⁴யஸ்தா² நிப்⁴ரு’தா:க்ஷாந்தா போ⁴கி³ந்ய இதி தா:ஸ்ம்ரு’தா:॥ 43॥
நாநாகலாவிஶேஷஜ்ஞா நாநாஶில்பவிசக்ஷணா: ।
க³ந்த⁴புஷ்பவிபா⁴க³ஜ்ஞா லேக்²யாலேக்²யவிகல்பிகா:॥ 44॥
ஶயநாஸநபா⁴க³ஜ்ஞாஶ்சதுரா மது⁴ராஸ்ததா² ।
த³க்ஷா: ஸௌம்யா:ஸ்பு²டா: ஶ்லிஷ்டா² நிப்⁴ரு’தா: ஶில்பகாரிகா:॥ 45॥
க்³ரஹமோக்ஷலயஜ்ஞா யா ரஸபா⁴வவிகல்பிகா: ।
சதுராநாட்யகுஶலாஶ்சோஹாபோஹவிசக்ஷணா:॥ 46॥
ரூபயௌவநஸம்பந்நா நாடகீயாஸ்து தா:ஸ்ம்ரு’தா: ।
ஹேலாபா⁴வவிஶேஷாட்⁴யா ஸத்வேநாபி⁴நயேந ச । 47॥
மாது⁴ர்யேந ச ஸம்பந்நா ஹ்யாதோத்³யகுஶலா ததா² ।
அங்க³ப்ரத்யங்க³ஸம்பந்நா சதுஷ்ஷஷ்டி²கலாந்விதா ॥ 48॥
சதுரா: ப்ரஶ்நயோபேதா:ஸ்த்ரீதோ³ஷைஶ்ச விவர்ஜிதா: ।
ஸதா³ ப்ரக³ல்பா⁴ ச ததா² த்யக்தாலஸ்யா ஜிதஶ்ரமா ॥ 49॥
நாநாஶில்பப்ரயோக³ஜ்ஞா ந்ரு’த்தகீ³தவிசக்ஷணா ।
அத²ரூபகு³ணௌதா³ர்யதை⁴ர்யஸௌபா⁴க்³யஶீலஸம்பந்நா ॥ 50॥
பேஶலமது⁴ரஸ்நிக்³தா⁴நுநாதி³கலசித்ரகண்டா² ச ।
ஸமாக³தாஸு நாரீஷு ரூபயௌவநகந்திபி:⁴ ॥ 51॥

ந த்³ரு’ஶ்யதே கு³ணைர்ஸ்துல்யா யஸ்யா:ஸா நர்தகீ ஸ்ம்ரு’தா ।
ஸர்வாவஸ்தோ²பசாரேஷு யா ந முஞ்சதி பர்தி²வம்। ॥ 52॥
விஜ்ஞேயா த³க்ஷிணா த³க்ஷா நாட்யஜ்ஞைரநுசாரிகா ।
ஶய்யாபாலீ ச²த்ரதா⁴ரீ ததா² வ்யஜநதா⁴ரிணீ ॥ 53॥
ஸம்வாஹிகா க³ந்த⁴யோக்த்ரீ ததா²சைவ ப்ரஸாதி⁴கா ।
ததா²ப⁴ரணயோக்த்ரீ ச மால்யஸம்யோஜிகா ததா²॥ 54॥
ஏவம் விதா⁴ ப⁴வேயுர்யா: தா ஜ்ஞேயா: பரிசாரிகா: ।
நாநாகக்ஷ்யா விசாரிண்ய: ததோ²அபவநஸஞ்சரா:॥ 55॥
தே³வதாயதநக்ரீடா³ ப்ராஸாத³பரிசாரிகா: ।
யாமகிந்யஸ்ததா²சைவ யாஶ்சைவம் லக்ஷணா:ஸ்த்ரிய: ॥ 56॥
ஸஞ்சாரிகாஸ்து விஜ்ஞேயா நாட்யஜ்ஞை:ஸமுதா³ஹ்ரு’தா: ।
ப்ரேஷணேऽகாமஸம்யுக்தே கு³ஹ்யாகு³ஹ்யஸமுத்தி²தே ॥ 57॥
ந்ரு’பைர்யாஸ்து நியுஜ்யந்தே தா: ஜ்ஞேயா: பரிசாரிகா: ।
ஸர்வாந்த:புரரக்ஷாஸு ஸ்துதிஸ்வஸ்த்யயநேந ச ॥ 58॥
யா வ்ரு’த்³தி⁴மபி⁴நந்த³ந்தி தா விஜ்ஞேயா மஹத்தரா: ।
ஸந்தி⁴விக்³ரஹஸம்ப³த்³த⁴நாநாசாரஸமுத்தி²தம் ॥ 59॥
நிவேத³யந்தி யா: கார்யம் ப்ரதிஹார்யஸ்து தா:ஸ்ம்ரு’தா: ।
அப்ராப்தரஸஸம்போ⁴கா³ ந ஸம்ப்⁴ராந்தா ந சோத்³ப⁴டா:॥ 60॥
நிப்⁴ரு’தாஶ்ச ஸலஜ்ஜாஶ்ச குமார்யோ பா³லிகா:ஸ்ம்ரு’தா: ।
புர்வராஜநயஜ்ஞா யா: புர்வராஜாபி⁴பூஜிதா:॥ 61॥
புர்வராஜாநுசரிதாஸ்தா வ்ரு’த்³தா⁴ இதி ஸுஜ்ஞிதா: ।
பா⁴ண்டா³கா³ரேஷ்வதி⁴க்ரு’தாஶ்சாயுதா⁴தி⁴க்ரு’தாஸ்ததா²॥ 62॥
ப²லமூலௌஷதீ⁴நாம் ச ததா²சைவாந்வவேக்ஷகீ ।
க³ந்தா⁴ப⁴ரணவஸ்த்ராணாம் மால்யாநாம் சைவ சிந்திகா ॥ 63॥
ப³ஹ்வாஶ்ரயே ததா² யுக்தா ஜ்ஞேயா ஹ்யாயுக்திகாஸ்து தா: ।
இத்யந்த:புரசாரிண்ய:ஸ்த்ரிய: ப்ரோக்தா ஸமாஸத:॥ 64॥
விஶேஷணவிஶேஷேண தாஸாம் வக்ஷ்யாமி வை த்³விஜா: ।
அநுரக்தாஶ்ச ப⁴க்தாஶ்ச நாநாபார்ஶ்வஸமுத்தி²தா:॥ 65॥

யா நியுக்தா நியோகே³ஷு கார்யேஷு விவிதே⁴ஷு ச ।
ந சோத்³ப⁴டா அஸம்ப்⁴ராந்தா ந லுப்³தா⁴ நாபி நிஷ்டு²ரா:॥ 66॥
தா³ந்தா:க்ஷாந்தா: ப்ரஸந்நாஶ்ச ஜிதக்ரோதா⁴ ஜிதேந்த்³ரியா: ।
அகாமா லோப⁴டீ³நாஶ்ச ஸ்த்ரீதோ³ஷைஶ்ச விவர்ஜிதா: ॥ 67॥
ஸா த்வந்த:புரஸஞ்சாரே யோஜ்யா பார்தி²வவேஶ்மநி ।
காருகா: கஞ்சுகீயாஶ்ச ததா² வர்ஷவரா: புந:॥ 68॥
ஔபஸ்தா²யிகநிர்முண்டா³ஸ்த்ரீணா ப்ரேஷணகர்மணி ।
ரக்ஷணம் ச குமாரீணாம் பா³லிகாநாம் ப்ரயோஜயேத் ॥ 69॥
அந்த:புராதி⁴காரேஷு ராஜசர்யாநுவர்த்திநாம் ।
ஸர்வவ்ரு’த்தாந்தஸம்வாஹா: பத்யாகா³ரே நியோஜயேத் ॥ 70॥
விநீதா:ஸ்வல்பஸத்த்வா யே க்லீபா³வை ஸ்த்ரீஸ்வபா⁴விகா: ।
ஜாத்யா ந தோ³ஷிணஶ்சைவ தே வை வர்ஷவரா:ஸ்ம்ரு’தா: 71॥
ப்³ரஹ்மாணா:குஶலா வ்ரு’த்³தா: ⁴ காமதோ³ஷவிவர்ஜிதா: ।
ப்ரயோஜநேஷு தே³வீநாம் ப்ரயோக்தவ்யா ந்ரு’பை:ஸதா³॥ 72॥
ஏதத³ஷ்டாத³ஶவித⁴ம் ப்ரோக்தமந்த:புரம் மயா ।
அத: பரம் ப்ரவக்ஷ்யாமி பா³ஹ்யம் புருஷஸம்ப⁴வம் ॥ 73॥
ராஜா ஸேநாபதிஶ்சைவ புரோதா⁴ மந்த்ரிணஸ்ததா² ।
ஸசிவா: ப்ராட்³விவாகாஶ்ச குமாராதி⁴க்ரு’தாஸ்ததா²॥ 74॥
ஏகே சாந்யே ச ப³ஹவோ மாந்யா ஜ்ஞேயா ந்ரு’பஸ்ய து ।
வேஶேஷமேஷாம் வக்ஷ்யாமி லக்ஷணேந நிபோ³த⁴த ॥ 75॥
ப³லவாந் பு³த்³தி⁴ஸம்பந்ந:ஸத்யவாதீ³ஜிதேந்த்³ரிய: ।
த³க்ஷ: ப்ரக³ல்போ⁴ த்⁴ரு’திமாந் விக்ராந்தோ மதிமாஞ்சு²சி:॥ 76॥
தீ³ர்க⁴த³ர்ஶீ மஹோத்ஸாஹ: க்ரு’தஜ்ஞ: ப்ரியவாங்ம்ரு’து:³ ।
லோகபாலவ்ரதத⁴ர: கர்மமார்க³விஶாரத:³॥ 77॥
உத்தி²தஶ்சாப்ரமத்தஶ்ச வ்ரு’த்³த⁴ஸேவ்யர்த²ஶாஸ்த்ரவித் ।
பரபா⁴வேங்கி³தாபி⁴ஜ்ஞ: ஶூரோ ரக்ஷாஸமந்வித:॥ 78॥
ஊஹாபோஹவிசாரீ ச நாநாஶில்பப்ரயோஜக: ।

நீதிஶாஸ்த்ரார்த²குஶலஸ்ததா²சைவாநுராக³வாந் ॥ 79॥
த⁴ர்மஜ்ஞோऽவ்யஸநீ சைவ கு³ணைரேதேர்ப⁴வேந்ந்ரு’ப: ।
குலீநா பு³த்³தி⁴ஸம்பந்நா நாநாஶாஸ்த்ரவிபஶ்சிதா:॥ 80॥
ஸ்நிக்³தா⁴ பரேரஹார்யஶ்ச ந ப்ரமத்தாஶ்ச தே³ஶஜா: ।
அலுப்³தா⁴ஶ்ச விநீதாஶ்ச ஶுசயோ தா⁴ர்மிகாஸ்ததா²॥ 81॥
புரோதோ⁴ மந்த்ரிணஸ்த்வேபி⁴ர்கு³ணைர்யுக்தா ப⁴வந்தி ஹி ।
பு³த்³தி⁴மாந்நீதிஸம்பந்நஸ்த்யக்தாலஸ்ய: ப்ரியம்வத:³॥ 82॥
பரரந்த்⁴ரவிதி⁴ஜ்ஞஶ்ச யாத்ராகாலவிஶேஷவித் ।
அர்த²ஶாஸ்த்ரார்த²குஶலோ ஹ்யநுரக்த:குலோத்³ப⁴வ:॥ 83॥
தே³ஶவித்காலவிச்சைவ கர்தவ்ய:க்ஷிதிபை:ஸதா³ ।
வ்யவஹாரார்த²தத்த்வஜ்ஞா பு³த்³தி⁴மந்தோ ப³ஹுஶ்ருதா:॥ 84॥
மத்⁴யஸ்தா² தா⁴ர்மிகா தீ⁴ரா: கார்யாகார்யவிவேகிந: ।
க்ஷாந்தா தா³ந்தா ஜிதக்ரோதா⁴ ஸர்வத்ர ஸமத³ர்ஶிந:॥ 85॥
ஈத்³ரு’ஶ: ப்ராட்³விவாகாஸ்து ஸ்தா²ப்யா த⁴ர்மாஸநே த்³விஜா: ।
உத்தி²தாஶ்ச ப்ரமத்தாஶ்ச த்யக்தாலஸ்யா ஜிதஶ்ரமா:॥ 86॥
ஸ்நிக்³தா⁴ ஶாந்தா விநீதாஶ்ச மத்⁴யஸ்தா² நிபுணாஸ்ததா² ।
நயஜ்ஞா விநயஜ்ஞாஶ்ச ஊஹாபோஹவிசக்ஷணா:॥ 87॥
ஸர்வஶாத்ரார்த²ஸம்பந்நா:குமாராதி⁴க்ரு’தாஸ்ததா² ।
ப்³ரு’ஹஸ்பதிமதாதே³ஷாம் கு³ணாம்ஶ்சாபி⁴காங்க்ஷயேத் ॥ 88॥
விஜ்ஞேயம் சோபஹார்யம் ச ஸப்⁴யாநாம் ச விகல்பநம் ।
இத்யேஷ வோ மயா ப்ரோக்த: ப்ராட்³விவாகநிர்ணய:॥ 89॥
அத ஊர்த்⁴வம் ப்ரவக்ஷ்யாமி சித்ராபி⁴நயநம் புந:॥
இதி பா⁴ரதீயே நாட்யஶாஸ்ரே பும்ஸ்த்ர்யுபசாரோ
நாமாத்⁴யாயஶ்சதுர்விம்ஶ:॥

